
1.

 Na osnovu člana 8. stav 3. alineja 6., člana 
33. stav 1. i člana 34. stav 2. Zakona o principima 
lokalne samouprave u Federaci j i  Bosne i 
Hercegovine („Službene novine Federacije BiH“, 
broj 49/06 i 51/09), člana 6. stav 1. tačka 2. Statutarne 
odluke o organizaciji Grada Gradačac u skladu sa 
Zakonom o Gradu Gradačac („Službeni glasnik 
Grada Gradačac”, broj 1/19) i člana 25. Odluke o 
osnivanju, upravljanju, raspolaganju i korištenju 
stambenog fonda uz primjenu principa socijalnog 
stanovanja („Službeni glasnik Općine Gradačac“, 
broj 1/15), Gradsko vijeće Gradačac, na 6. redovnoj 
sjednici održanoj 28.06.2021. godine, d o n o s i

O D L U K U

o visini zakupnine stambenih jedinica 
rekonstruisanih po Državnom projektu 
„Zatvaranje kolektivnih centara kroz 

omogućavanje javnih stambenih rješenja“
– CEB II podprojekat Požarike 028 Gradačac

Član 1.

         Ovom odlukom se utvrđuje visina mjesečne 
zakupnine za 10 (deset) stambenih jedinica 
obuhvaćenih rekonstrukcijom kroz Državni projekat 
„Zatvaranje kolektivnih centara kroz omogućavanje 
javnih stambenih rješenja“ – CEB II podprojekat 
Požarike 028 Gradačac, kuće „Holandske vlade“ u 
mjesnoj zajednici Požarike.

Član 2.

        Visina mjesečne naknade utvrđuje se u 
zavisnosti od tipa stambene jedinice, zone stanovanja 
i eventualno korištenja koeficijenta pogodnosti 
stanovanja, gdje se posebno vodi računa o svrsi ovog 
Državnog projekta.

Član 3.

        Visina zakupnine za sve stambene jedinice iz 
člana 1. ove odluke iznosi 0.80 KM po m² mjesečno.
        Zakupnina je formirana na osnovu 
argumentirano procijenjenih troškova za pojedine 
dijelove zakupnine u svrhu neprofitnog održavanja i 
upravljanja namjenskim stambenim fondom, a u istu 
su uključeni troškovi amortizacije, troškovi 
upravljanja, troškovi investicionog održavanja, 
troškovi osiguranja, troškovi redovnog održavanja 
zajedničkih dijelova zgrada i stambenih jedinica.

Član 4.

        Ova odluka stupa na snagu danom objavljivanja 
u „Službenom glasniku Grada Gradačac“.

